
Vendim i Këshillit të Mediave të Shkruara të Kosovës ndaj 
ankesës së ASHNA kundër portalit Indeksonline 
 
 
Këshilli i Mediave të Shkruara të Kosovës në mbledhjen e 
tij të mbajtur më 27 shkurt 2018, shqyrtoi ankesën e ASHNA 
(Agjencia e Shërbimeve të Navigacionit Ajror) kundër 
portalit Indeksonline lidhur me artikullin “Pas dhjetë 
viteve, KFOR-i kthehet në Aeroportin e Prishtinës”, 
publikuar më 2 shkurt 2018, dhe mori këtë 
 
 
 
 
 
 
                      V E N D I M  
 
  
 

- Ankesa miratohet pjesërisht 
 
 
 
 



 
 

A R S Y E T I M I 
 

Në ankesë thuhet se nuk dihet nëse çështja e cila ceket në 
shkrim, ku aludohet se ambasadorët për arsye sigurie 
zgjedhin rrugë të tjera udhëtimi për ta evituar aeroportin 
e Prishtinës, a është pjesë e lajmit, opinionit, apo i 
burimit të portalit në fjalë. 
 
Gjithashtu thuhet se portali nuk ka kërkuar prononcimin nga 
ASHNA se pas botimit, portali këtë çëshjte nuk e ka 
korrigjuar nga shkrimi fillestar, pasi vërtetësin e tij e 
ka kontestuar si KFOR-i ashtu edhe AACK. 
 
KMShK, pasi shqyrtoi ankesën, artikullin, dhe përgjigjen e 
përfaqësuesit të Indeksonline, gjeti se portali ka botuar 
përgënjeshtrimin së bashku me sqarimet e KFOR-it. 
 
Anëtarët e KMShK-së u pajtuan se nuk bëhet fjalë për kthim 
të KFOR-it në aeroportin e Prishtinës në kuptimin e marrjes 
në menaxhim të kontrollit të fluturimeve. 
 
KMShK gjeti se në këtë rast është shkelur Kreu II 
(Raportimi i së vërtetës) të Kodit të Mediave të Shkruara, 
pasi është botuar një fakt i paqenë se KFOR-i është kthyer 
në aeroportin e Kosovës. Është e vërtetë se sa i përket 
prezencës së KFOR-it në kullën e transportit ajror duhet të 
theksohet se Neni 15, paragrafi 1 dhe 2 i Ligjit 04/L-250 
për Agjencinë e Shërbimeve të Navigacionit, ku thuhet 
“ASHNA duhet të bashkëpunojë me shërbimet adekuate të NATO-
së”, por kjo nuk do të thotë se NATO ka marrë menaxhimin e 
kullës së transportit ajror të Prishtinës. 
 
Portali, pas reagimit të ASHNA dhe autoritetit të 
aviacionit civil, ku sqarohet se “nuk ka asnjë shqetësim 
rreth sigurisë në aeroportin e Prishtinës”, boton edhe 
prononcimin e Ministrit Lekaj për sigurimin e fluturimeve 
në aeroportin e Prsihtinës, si dhe përgënjeshtrimin e KFOR-
it se do ta marrë kontrollin e pirgut të aeroportit të 
Prishtinës, me çka Indeksonline ka përmbushur këtë pjesë të 
detyrimeve sipas Kodit të Mediave të Shkruar të Kosovës.  
 
Vendimi është marrë me shumicën absolute të votave të 
anëtarëve prezent.  
 



Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
 
 
Këshilli i Mediave të Shkruara të Kosovës 


